
Маќола ба баррасии масъалаи љойгоњи сарчашмашмаи хаттї  “Зафарномаи Хусравї” дар 
омўзиши таърихи аморати Бухоро дар ањди амир Насруллоњ (солњои 1827-1860) бахшида 
шудааст. Дар бораи  дастнависи “Зафарномаи Хусравӣ”, нашри факсимилии он, аз хатти форсї 
ба сиррилик баргардон  намудан  ва дар асоси он анљом дода шудани тањќиќот  маълумот дода 
мешавад. Ќайд мегардад, ки дар рисола вазъи сиёсиву  њарбии Аморати Бухоро, масъалаи ба тахт 
нишастани амир Насруллоњ, талошњои ў бањри мутамарказ кардани давлат, тобеъ намудани 
вилоятњои алоњида, раќобат бо хонигарии Ќўќанд ва Хева инъикос шудаанд. Дар асар ба 
топографияи таърихї, сохтори лашкар, ташкили юришњои њарбї равшанї андохта шудааст. 
Инчунин дар ин сарчашмаи хаттї таърихи њодисањои дар Афѓонистони шимолї (Балх, Оќча, 
Тошќўрѓон, Ќундуз, Чорвилоят) рухдода, наќл мегарданд. 

 

Ключевые слова: письменный источник, Бухарский эмират, военно-политические события, 
армия, историческая топография 

Статья посвящена исследованию значения письменного источника «Зафарномаи Хусрави» в 
изучении истории Бухарского эмирата при эмире Насрулле (1827-1860). Прежде всего, дается 
информация о самой рукописи, ее факсимильном издании, ее расшифровке с персидской 
письменности и исследованиях, проведенных на ее основе. Отмечается, что в трактате 
отражена политическая и военная ситуация в Бухарском эмирате, вопрос вступления на престол 
эмира Насруллы, его усилия по централизации государства, подчинение отдельных регионов, 
соперничество с кокандским и хивинским ханствами. Уточнены  вопросы исторической 
топографии, структуры армии и организации военных походов. В  данном письменном источнике 
также рассказывается о событиях, происходивших на севере Афганистана (Балх, Окча, 
Ташкурган, Кундуз, Чорвилоят). 

 

Key words: written source, Bukhara Emirate, military-political events, army, historical topography  

The article dwells on consideration beset with the place of written source entitled as “Khusrawi`s Zafar-

Name” in the study of the history of Bukhara Emirate under Emir Nasrullah`s reign (1827-1860). First of 

all, the authors adduce information concerned with the manuscript itself, its facsimile edition, its transcript 

from the Persian script and research carried out on its grounds. It is underscored that the relevant treatise 

reflects political and military situation in Bukhara Emirate, the issue dealing with accession to Emir 

Nasrullah`s throne, his efforts to centralize state, subordination of certain regions, rivalry with Kokand and 

Khiva khanates. They clarify the issues in regard to historical topography, the army structure and military 

campaigns organization. The written source in question tells about the events took place in the north of 

Afghanistan (Balkh, Okcha, Tashkurgan, Kunduz, Chorviloyat) as well.  

Дар байни сарчашмаҳои муҳими хаттӣ оид ба таърихи давраи ҳукмронии амир Насруллоҳ 
(солњои 1827 -1860) дар аморати Бухоро рисолаи таърихии "Зафарномаи Хусравӣ" мавҷуд аст, 
ки онро муаллифи номаълум дар соли 1279 ҳиҷрӣ (1862/1863) навиштааст. Ин рисола дар бораи 
таърихи хонигарињои Бухоро, Қӯқанд ва Хева дар нимаи аввали асри XIX  маълумоти 
арзишманд медиҳад. Ҷомеаи илмӣ соли 1956 бори аввал бо дастнависи "Зафарномаи  Хусравӣ" 
бо талошҳои академик Ахрор Мухторов  шинос шуда буд. 

Ин сарчашмаи нодир объекти таҳқиқоти Исмоил Раҳматов гардид, ки соли 1988 дар асоси он 
рисолаи илмӣ  навиштааст. Ҳамон сол И.Раҳматов матни факсимилии ин сарчашмаи хаттиро бо 
муқаддима, луѓат ва ҷадвали мундариҷаи эзоҳшуда омода ва чоп  кард [2,с.7]. Даҳ сол пас, дар 
соли 1999 пажӯҳишгар ва библиографи эронӣ Манучеҳри Сутуда матни пурраи “Зафарномаи 
Хусравї”-ро нашр кард[3]. Соли 2011 матни ин сарчашма бо хатти сириллик аз ҷониби 
профессор Н.О.Турсунов омода ва нашр карда шуд[4]. 

Аз рўи мазмуну мундариҷа таҳқиқоти  И.Раҳматов дар асоси "Зафарномаи  Хусравӣ" 
навишта шуда, таърихи давраи ҳукмронии амир Насруллоҳро(солњои 1827-1860) ифшо мекунад. 
Тадқиқоти И.Раҳматовро метавон ба ду қисм ҷудо кард. Дар қисми аввал маълумот оид ба 
таърихи ҷангҳои байни аморати Бухоро ва хонии Қӯқанд оварда шуда, саҳнаву самти амалиёти 
низомӣ дар Ҷиззак, Ям, Зомин, Ўро-теппа, Хуҷанд, Конибодом, Қӯқанд, инчунин маъракаҳои 
дигари њарбии амир Насруллоҳ ба самти Хоразм  тасвир шудааст. Қисми дувум аз ҳодисаҳои 
дорои хусусияти сиёсӣ, ки дар дохили Хуросон, Балх, Оқча, Андхой, Қундуз, Хилм, як қисми 
Афғонистон дар нимаи аввали асри XIX  рух додаанд, нақл мекунад. 

Дар он баъзе рӯйдоди марбут ба талошҳои амири Афғонистон Дӯстмуҳаммадхон барои 
соҳиб шудан ба соҳибихтиёрї дар соҳили чапи Амударё  инъикос ёфтааст. Ҷараёни муборизаи 
Насруллоҳ бо ҳокимони Шаҳрисабз, Китоб, Яккабоғ, Чироќчӣ низ тавсиф шудааст[7,c.7]. 
Тадќиќоти  диссертатсионии И.Раҳматов масъалаҳои мубрами таърихи Мовароуннаҳр, Хоразм 
ва Хуросонро дар бар гирифта, он аҳамияти муњими илмии маърифатиро соњиб мебошад. 

Дар қисми муқаддимавии тадқиқоти Исмоил Раҳматов таҳти унвони «Зафарномаи Хусравӣ 
ва муаллифи ӯ» рӯйхати дастнависҳои ин асар, ки дар хазинаи китобҳои шаҳри Душанбе 
мавҷуданд, муфассал шарҳ дода шудааст. И.Раҳматов аҳамияти ин ёдгории фарҳанги хаттиро 
ҳамчун сарчашмаи таърихӣ муайян кардааст. Ҷолиби диққат аст, ки И.Раҳматов матни 
"Зафарномаи Хусравӣ" -ро аз ҷиҳати илмӣ дақиқ таҳқиқ карда, аз он маълумоти пурарзиш 
гирифтааст ва онро бо маълумоти манбаъҳои дигар муқоиса намудааст. Муҳаққиқ як қатор 
ҷанбаи муҳими таърихи Осиёи Марказӣ ва Афғонистонро дар нимаи аввали асри XIX нишон 
медиҳад. 

Дар асар њодисаҳои пуртазод марбут ба сари қудрат омадани амир Насруллоҳ ва таъйини ӯ 
тахт нишастани ӯ  тасвир шудаанд. Муаллиф ҷузъиёти муҳосираи панҷоҳ рӯзаи Бухоро, 
муқовимати сахти тарафдорон ва довталабони мақоми сарвари давлат ва моҳияти 
табаддулотро, ки дар 27 Рамазони 1242 ҳиҷрӣ (24 апрели 1827) рух додааст, ифшо мекунад; 
мушкилоту душворие, ки бо иваз кардани амирони Ҳайдар, Умархон, Ҳусейнхон ва 
Насруллохон бо тахти салтанат алоқаманд аст, мухтасар тавсиф карда мешавад; се маъракаи 
низомии Насруллохон дар солҳои 1828, 1844, 1856 ба Шаҳрисабз, ки бо забт ва ҳамроҳшавии ин 
вилоят ба Бухоро хотима ёфт, муфассал тавсиф карда шудаанд. 

Рисолаи "Зафарномаи Хусравӣ" ҳамчун яке аз сарчашмаҳои мӯътамад оид ба таърихи 
муносибатҳои байни хонии Бухоро ва Қӯқанд дар нимаи аввали асри XIX тасниф шудааст. Бар 
асоси ин сарчашмаи хаттӣ, И.Раҳматов  санаи чаҳор маъракаи харобиовари Насруллохонро, ки 
дар манотиқи сарҳадии хонии Қӯқанд ва дар самти Фарғона (то қалъаи Пшогар, дар Уротеппа, 
Хуҷанд ва Конибодом) дар солњои 1840,1841, айёми баҳор ва тирамоҳи соли 1842 сурат 
гирифтаанд, аниқ кардааст. Маълумот аз рисолаи "Зафарномаи Хусравӣ" ба як қатор масъалаи 
таърихи Афғонистон, бахусус саргузаштҳои амири афғон Дӯстмуҳаммадхон дар Бухоро, 
муносибати дӯстона ва созгори Насруллохон нисбати ӯ ва набудани созиш дар ҳалли масъалаи  
талошҳои муштарак байни  афғонҳо ва бухороиҳо бањри  дафъ кардани ҳуҷуми таҷовузкорони 
Бритониё равшанї меандозад[2,c.23-35]. 

Саҳми И. Раҳматовро дар омӯзиши таърихнигорӣ ва манбаъшиносии Осиёи Марказӣ дар 
нимаи аввали асри XIX метавон бо ду ҷиҳат арзёбӣ кард: Аввалан, ӯ нусхаи фотомеханикии 
дастнависро омода кард, нусхаи факсимилии нусхаи аслии форсиро, ки ба муаллифи номаълум, 
муосири амир Насрулло тааллуқ дорад, анҷом додааст. Сониян, пажӯҳишгар рисолаи 
"Зафарномаи Хусравӣ" -ро ҳамчун як сарчашмаи нодир дар таърихи Осиёи Марказӣ ва 

Афғонистон холисона бањо дода, тањлил намудааст ва  ба гардиши илмӣ дохил кардааст[7,c.4-
17]. 

Бо мақсади ба таври васеъ интишор додани матни аслии "Зафарномаи Хусравӣ", соли 2011 
муҳаққиқони Маркази тадќиќоти таълимоти Абӯҳанифа ва шарқшиносии назди  Донишгоҳи 
давлатии ҳуқуқ, бизнес ва сиёсати Тоҷикистон матни сарчашмаро аз форсї ба сириллик 
баргардон намуданд[4]. Ин корро пажӯҳишгарони ҷавон Набиҷон Калонхоҷа, Зиёдалӣ Тура, 
Аъзам Шарифзода таҳти роҳбарии профессор Н.О. Турсунов анљом доданд. 

Ҳангоми баргардон намудани тарҷумаи матни сарчашма аз форсї ба алифбои сириллик, 
гурӯҳи тарҷумонҳо ва муњаррири он бо назардошти ҳадаф ва вазифаҳои илми таърих ба ҷалби 
асарҳои бунёдии даврони гузашта такя карданд. Чунин дидгоҳ ва бархӯрди хос ба таркиби 
"Зафарномаи Хусравӣ" имкон дод, ки мушкилоти таъхирнопазири таърих ва этнологияи 
халқҳои Осиёи Миёнаи давраи охири феодалӣ, ки қаблан кам мушоҳида мешуданд ва берун аз 
доираи назари муҳаққиқон мондаанд, мавриди омўзиш ќарор гирифтанд. Дар рисола пеш аз 
ҳама мушкилоти таърихи ҳарбию сиёсии Осиёи Марказии давраи зикршуда  пайгирӣ  шудааст. 

Тањлили матн ва мундариљаи асар нишон медињад, ки он масъалањои зерини афзалиятноки 
таърихи ватаниро инъикос менамояд: 1) таърихи вокеањои њарбї-сиёсї; 2) масъалаҳои таърихи 
сиёсати хориҷӣ ва муносибатҳои дипломатї; 3) лаҳзањои аз таърихи Бухоро, Самарқанд, 
Уструшана,  Хуҷанд, Фарғона, Шаҳрисабз, Китоб, Балх, Қундуз, инчунин Хоразм; 4) эпизодҳо 
аз гузаштаи шаҳраку деҳаҳои аморати Бухоро ва хонии Қӯқанд. 

Дар "Зафарномаи Хусравӣ" метавон бо топографияи таърихии  Осиёи Марказии давраи 
баррасишаванда шинос шуд. Дар рисола таносуби қисми аҳолӣ - минтақаҳое, ки ба ҳайати 
аморати Бухоро дохил мешаванд (истилоҳи "вилоят" дар рисола зикр шудааст) ва минтаќањои  
камаҳолӣ ва биёбонии дашту даман, доманакӯҳҳо ва қаторкӯҳҳо, таносуби воҳаҳои кишоварзӣ, 
канори ноҳияҳои сукунати ањолии кӯчманчӣ, нимкўчманчї, хусусиятҳои фарқкунандаи 
намудҳои маҳалҳои аҳолинишин: шаҳрҳо, деҳаҳо шарњу тавзењ дода шудаанд. Муаллифи 
номаълуми "Зафарномаи Хусравӣ" мављудияти ҳатмии қалъаро ("андарун", "даруни қалъа"), 
деворҳои қалъа ("ҳисор", "девор", "ҳисн")-ро ҳамчун хусусиятҳои фарқкунандаи шаҳрҳо 
меномад. Хусусияти муҳими шаҳр -дар он мављуд будани зиёда аз се то даҳҳо ва ҳатто садҳо 
масҷидҳо ва масҷиди амалкунандаи ҷумъахонї - масљиди љомеъ мањсуб меёбад[8,c.78]. 

Дар «Зафарномаи  Хусравӣ» шаҳр бо истилоҳҳои «шаҳр», «ќалъа», «ќароргоњ», «пойтахт» 
зикр шудааст. Муњаќќиќи рус Н.В.Хаников рӯйхати 19 шаҳри асосии хонии Бухороро қайд 
кардааст: 1) Бухоро, 2) Кармина, 3) Зиёуддин, 4) Катта-Қӯрғон, 5) Самарқанд, 6) Панҷакент, 7) 
Хотирчӣ, 8) Нурато, 9) Панҷшанбе, 10) Челек, 11) Янги Қӯрғон, 12) Ҷиззах, 13) Ӯротеппа, 14) 
Чоршанбеи Рометан, 15) Пайканд, 16) Қароқул, 17) Чорҷуй, 18) Қаршӣ, 19) Хузар[8,c.78-79]. 

Маълумот дар бораи ќисматњои шаҳрҳо  "андарун" ва "дарун" (қисми дохилӣ ва қисми 
беруна) љолиби диќќатанд. Дар  "Зафарномайи Хусравӣ" таъкид мегардад, ки  "андарун" 
макони будубош ва истиқомати подшоҳон, султонҳо ва амирон аст. («...Андарун, ки қароргоҳи 
хусравон ва мустақарри салтанати султонї аст»)[2,c.25].Тибқи маълумоти таърихӣ ва 
этнографӣ, қаламрави наздишаҳрӣ, қисми берунӣ мебошад.  Берун ин мавзеест, ки дар он 
сокинон аз оғози корњои саҳроӣ то ҷамъоварии ҳосил дар боғҳо, заминҳо, мулкҳои худ зиндагӣ 
ва кор мекарданд. 

Амалан, дохили шањр - андарун,  дарун ҳамчун манзили зимистона ва шаҳри беруна - берун 
(дар "Зафарномаи Хусравӣ" "Боғот" номида мешавад) манзили тобистона ба шумор мерафт. 
Шаҳр дар маҷмӯъ маркази иқтисодӣ, маъмурӣ ва фарҳангии ноҳия (воҳа, канораҳо) ба шумор 
мерафт ва барои атрофиён аз ҷиҳати ҳудудӣ, иқтисодӣ, топографӣ ва мудофиа ҳамчун такягоњ 
хидмат мекард. Сарфи назар аз таҳқиқоти А.М.Беленитский, М.Е.Массон, ки ба таърихи 
Ҳироти асри  XV бахшида шудааст ва асарҳои Н.О. Турсунов (яке аз муаллифони ин мақола), 
ки атрофи шаҳрҳои Хуҷанд, Ўротеппа, Конибодом, Исфара ва Панҷакенти давраи феодалиро 
баррасї мекунад, дар бораи мавқеи маҳаллаҳои наздишаҳрӣ, њамчун ќисмати ҷудонашавандаи 
шаҳр, саҳми онҳо дар таърихи иқтисодӣ, иҷтимоӣ, ҳарбӣ-сиёсӣ, фарҳангӣ, қавмӣ то ҳол чандон 
хуб омӯхта нашудааст.Ҷанбаҳои мавриди омӯзиш инҳоянд: таърифи истилоҳоте, ки шаҳру 
ноҳияҳои наздишаҳриро ифода мекунанд (дар Хуҷанд, Конибодом, Исфара, Ӯротеппа- 
"маҳалла", дар Самарқанд ва Бухоро - "маҳаллот", мувофиқи "Зафарномаи Хусрави" - " боѓот ", 
Дар Ҳирот -" булук "), муайян кардани номҳои ҷуғрофӣ ва маҳалли ҷойгиршавии маҳаллаҳо, 
маҳалҳои аҳолинишин, нуқтаҳои аҳолинишин дар қисми берунӣ - беруни шаҳр; тавсифи  низоми  
обёрӣ - каналҳои магистралӣ -" обраҳа "," љўй ", хўлањо ва қубурҳои тақсимоти об -"тароқ", 

"қубур", пулҳои асосӣ ва канорӣ -"ҳавз", "купрук", тақсимоти нуқтаҳои савдо ва саноатии 
наздишаҳрӣ (кӯчаҳо ва қаторҳои бозор )- "гузар", "тим", бозорҳои махсус - "бозори гусфанд", 
"бозори асп"; пешниҳоди маълумот дар бораи боғҳои наздишаҳрӣ - "чорбоѓ" ("Боғи ҳоким "" 
Боѓи Арбоб "," Боѓи анорзор "," Боѓи заргарон " дар Хуҷанд," Боѓи Салимбой "," Боѓи Бобохон 
"дар Ўротеппа), баргузории идҳо ва фароғатҳо дар онҳо, инчунин дар мазорҳои пеш аз ислом 
(масалан, ҷашни Соли нав-"Иди соли нав" ё "Иди сари сол"дар мазори Ҳазрати Каюмарси Одам 
дар маҳаллаи Истак Пуличуќури Хуљанд)  ва иди баҳор - "Љашни баҳор" дар мазори Хоҷа 
Бањорон (Боќирѓон) воқеъ дар деҳаи Шайхони ҷанубтар аз шаҳри Хуҷанд  ба ќайд гирифта 
шудаанд. 

Вазифаи асосии мањалли наздишаҳрӣ дар низоми урбанизатсияшудаи давраи пеш аз 
мустамлика аз он иборат буд, ки онҳо барои шањр ҳамчун камарбанди муҳими стратегӣ ва 
мудофиа хизмат мекарданд. Мањалли наздишањрї аз як қатор унсури муҳофизатӣ иборат буд: 
манораҳои посбонї (рухак, чордара), қалъаҳои ҳарбии истгоҳӣ (равот, ровут), истењком (қалъа, 
ќўрѓон, қалъача). Қариб ҳар як деҳаи давраи феодалии Осиёи Марказӣ силсилаи иншооти 
мудофиавї доштанд. Шарқшиноси  Е.К.Мейендорф дар охири соли 1820 ва аввали соли 1821 аз 
Бухоро дидан карда, навиштааст: «Посёлкаҳо одатан деҳаҳоро ифода мекунанд, ки нисфи 
онҳоро боғҳо пинҳон кардаанд. Ман деҳаҳоро дидам, ки пурра бо деворҳо иҳота шудаанд: 
баъзеҳо ба қалъаҳо монанд буданд; дигарон кушоданд, онњоро танҳо боғҳо пӯшидаанд. Ин 
деворҳо, ки аксар вақт бурида ва бо манораҳои хурд муҳофизат карда мешаванд, ба кишвар 
намуди зебо мебахшанд, аммо ин маънои онро дорад, ки сокинон аз ғоратгарӣ метарсанд. Бо 
ёдоварӣ аз тохтутозњои пайвастаи кӯчманчиён ба ин қалъаҳо дар Мовароуннањр, кас гумон 
мекунад, ки мавҷудияти онҳо танҳо як зарурати ғамангез аст"[5,c.86]. 

Ҳамин тариқ, омӯзиши мањалњои наздишањрї аз рӯи сарчашмаҳои таърихӣ, аз ҷумла 
маълумоте, ки аз заминаи "Зафарномаи Хусравӣ" гирифта шудааст, ба мо имкон медиҳад, ки 
онҳоро дар шакли як воњиди иҷтимоӣ дар маҷмӯъ, дар ҷараёни бисёрфунксионалӣ баррасӣ 
кунем. Ин равиш барои муайян кардани хусусиятҳои феодализм дар Осиёи Марказӣ дар 
марҳилаҳои баъдӣ мусоидат мекунад. Омӯзиши махсуси таърихӣ -этнологии қисмҳои дохилї ва 
берунӣ - «дарун» ва «берун» -и шаҳрҳои марњилаи нињоии феодалии  Осиёи Марказӣ, бешубҳа 
илми таърихро бо муқаррарот ва мафҳумҳои нав ғаниомад  мегардонад. 

Дар "Зафарномаи Хусравӣ" топографияи таърихии Бухоро, Самарқанд, Қаршӣ, Ҷиззак, 
Ўротеппа, Қӯқанд ба таври возеҳ нишон дода шудааст. Шаҳри Хуҷанд дар ин рисола  бо номи 
"Тирози љањон” ("Арӯси олам") маънидод шудааст. Сарҳади табиии шимолии онро "Кўњи 
Муѓул" меноманд (онро дуруст бояд "Меваѓул" номид - кӯҳе, ки бо мева пӯшонида шудааст) , 
дар он дарахтон ва буттаҳои писта, чормағз, бодом, олуча, дарахтони себ, челон ва ғайра 
мављуданд. Панорамаи шањри Хуҷанд бо қисмҳои топографӣ пешниҳод карда мешавад: Дарун, 
Берун, як қаламрави васеъро аз минтақаи Дарбанди Танги дар ҷанубу ғарб то қитъа (мавзеъ) бо 
қалъаи Исфисор дар ҷанубу шарқ дар бар мегирад, бо оби дарёи Сир  аз шимолу ғарб ва 
шимолу шарқ иҳота шудааст[2,c.167,с.168-170]. 

"Зафарномаи  Хусравӣ" дар партави маълумоте, ки дар ёддоштҳои Мирзо Шамс аз Бухоро,  
осори Е.К.Мейендорф, Н.В.Хаников, ёддоштҳои В.В.Григорев, гузоришҳои П.И.Демезон, 
И.В.Виткевич оварда шудаанд, тасвири  топографияи таърихии шаҳрҳо ва минтақаҳое, ки ба 
аморати Бухоро дохил мешаванд, пешнињод мекунад. 

Дар "Зафарномаи Хусравӣ" маводи муҳим дар бораи  масъалаи таърихи ҳарбию сиёсии 
Осиёи Марказӣ, иншоотњои фортификатсионии (мудофиавии)  шаҳракҳои деҳот, қалъаҳо 
пешкаш шудаанд. Унсурҳои зарурии қалъа, ба монанди истењком (диз, куҳандиз, Ӯрда, Арк), 
деворҳои қалъа бо манораҳо, дарвозаҳо, тахтапулњо, кӯчаҳои асосӣ ва паҳлӯ, кӯй, тангкӯча, 
чаќар қайд карда шудаанд. Дар бораи сохтмони қалъаи Пшогар дар минтақаи Уротеппа хабар 
дода мешавад[2,c.92-98].Дар робита ба қалъаву аркҳои Бухоро ва Самарқанд муаллифи 
"Зафарномаи Хусравӣ" истилоҳҳои "Ҳисни њасин", “арки олї”-ро истифода мебарад[2,c.181]. 
Арки Муѓи Ўротеппаро њамчун  нишемангоҳи фармонравоён ва ҳокимон номидааст[2,c.162], 
дар бораи Арк – ўрдаи Хуљанд маълумот додааст[2,c.170]. Қалъаҳо ва аркҳои Тошканд ва 
Туркистонро бо унвони "дорулмулки билод"[2,c.182] номбар кардааст.  

Дар сарчашма якчанд маротиба қалъа бо номи "ќўрѓони Новќўштегирмон" ёдрас мешавад, 
ки маънои қалъаи мустаҳкамро дорад ва он дар соҳили дарёи Сир љойгир буда ба истилоҳ 
"дарвозаи Хуҷанд"  мебошад[2,c.189-191]. 

Мувофиқи маълумоти Е.К.Мейендорф (1820-1821), ки В.Н.Григорев (1861) ба он ишора 
кардааст, Арк (Кремл) -и Бухоро дар миёнаи шаҳр дар теппаи табиӣ бо номи Нумишкенд 
(Намиљкат) сохта шудааст. Баландии он аз 35 то 40 газ, қутраш аз 400 то 500 газ аст. Деворҳои 
арки Бухоро то 10 газ баландӣ  ва як дарвоза дошт[5,c.92; 6,c.55]. Куњандизҳо дар Самарқанд, 
Ўротеппа, Хуҷанд ва дигар шаҳрҳо низ вуљуд доштанд ва масоњату намуди онњо каму беш ба 
ҳам монанд буданд.Ташкили нињодњои њарбї, корҳои низомӣ ва лашкар дар хонигарињои 
Осиёи Миёна дар асрҳои XVIII-XIX ба таври кофї тадќиќ нашудаанд. 

  Асари "Зафарномаи  Хусравӣ"  дар бораи таърихи ташкили низомӣ ва аслиҳаи хонии 
Бухоро дар нимаи аввали асри XIX маълумоти муфассал медињад.  Дар рисола яроќу аслињаи 
љангї, техникаи њарбї, тарзи идоракунии ќўшун ва дигар масоили њарбиву низомї, ки дар 
хонигарињои Бухоро ва Қўқанд истифода мегаштанд, маълумот дода шудааст.  Доираи васеи 
мафҳумҳо, истилоҳот, ибораҳо аз соҳаи таърихи корҳои ҳарбӣ, қӯшунҳо ва иншооти низомӣ 
оварда шудаанд. Биёед чизҳои асосиро номбар мекунем: лашкар, воҳидҳои низомӣ, ки бо ёрии 
синонимҳои сершумор ифода карда шудаанд инњоянд -қӯшун, аскария, лашкар, сипоҳ, ҷунуд - 
ӯнгу сӯл, қалбу ҷиноҳ, эровул, ясол, ќаровул,  маймана, майсара; намуди аслиња - «олоти ҳарб»: 
тӯп/ тӯб, туфанг, занбӯрак/ ѓанбӯрак, ҷазойир, аррода, бундуқ, хирмани нафт, ҷавшан; 
категорияњои хизматчиёни њарбї- сипаҳсолорон, сарони сипоҳ, умаро, сарбозон, тавочиён, 
мерганон, сарҳаддорон, тирандозон; муассисаҳои истеҳсоли яроқ, аслињаи ҷангӣ, сохтмони 
шаҳракҳои низомӣ ва анборҳои лавозимоти ҷангӣ - тӯпхона,оташхона, лашкаргоҳ, қӯрхона ва ѓ. 

Дар хонии Қӯқанд, тибқи "Зафарномаи Хусравӣ", лашкари мардумӣ аз манотиқи мухталиф, 
аз ҷумла аз Хуҷанд, Конибодом, Исфара ҷамъ оварда мешуд[2,c.91]. Ҷойҳои ҷамъшавии лашкар 
Фарғона, Ўш, Чоркӯҳи Исфара, Наманган, Косон, Чуст, Ахси, Андиҷон, Шохрухия, Пискат 
(Бискат), Чиноз, Дилварзин, Ям, Хавос, Ӯротеппа, Зомин ба шумор мерафтанд[2,c.91].Аммо, 
ассоси аскарони Бухоро, қувваи пешбарандаи артишро "элотия"-қабилаҳои бодиянишини ўзбек 
ташкил медод. Аз объектҳо ва воситаҳои ҳамла ва мудофиаи ҳарбӣ, ки ҳангоми муҳосираи 
шаҳрҳо ва забт ва муҳофизати қалъаҳо ба вуҷуд омадаанд, номҳои зеринро доштанд - хандақҳо, 
сангарњо, фарозу фасил. Асбобҳои мусиқии ҳарбӣ -табли ҷанг, нои разм, кӯсу гурка, бӯқ, карнай 
ва ѓайраро  дар бар мегирифтанд. 

"Зафарномаи  Хусравӣ" дар бораи таърихи қувваҳои мусаллаҳ, аз ҷумла маҷмӯи силоҳҳое, ки 
бо онњо лашкари бухороиён, қӯқаниҳо, хивагињо муҷаҳҳаз буданд, маводи бойи воқеӣ пешнињод 
мекунад. Тӯпҳо ва милтиқҳо, яроќи оташфишон - фалконетҳои замбурак ё ганбурак 
(артиллерия), ки барои бомбаборон кардани қалъаҳо тарҳрезӣ шудааст, тӯпҳои ќаллъакушо, 
тупҳои ќалакӯб, омехтаи равғанкаши "хирмани нафт " борњо зикр карда шудаанд. 

Сарбозеро, ки милтиќи оташфишон дошт “туфангчӣ”ва “ботир”  меномиданд. Њангоми 
набард туфангбардорон низ истифода мегаштанд, онњо ба сарбоз найзаву  милтиќро дастрас 
мекарданд.   Баъзеҳо зирењи занҷирӣ, кулоњи оҳанӣ ё сипари хурд доштанд. 

 Дар “Зафарномаи  Хусравӣ” тиру камон умуман зикр нашудааст, зеро ин намуди аслиња 
бинобар пайдо шудани яроќи оташфишон аз истифода бароварда шудааст. Баъзе  шарҳҳоро 
дар ин бора П.И. Демезон додааст. Вай чунин навиштааст: "Сарбозони Бухоро маҳорати 
камонварии худро комилан аз даст доданд”[1,c.72].Дар Бухоро якчанд воҳиди силоҳ-тўпњои 
муқаррарӣ истифода мешуданд. Ба гуфтаи П.И.Демезон: «Ҳашт ё даҳ тўпи кӯҳна, ки аз онҳо 
ҳамагӣ чаҳортояш ароба доранд, тамоми артиллерияи Бухороро ташкил медиҳанд, ки ба   онҳо 
маҳбусони рус ва форс хидмат мекунанд. Ҳангоми ташрифи ман дар Бухоро, хон ду маротиба 
кӯшиш кард, ки бо усули рехтагарї тӯпҳоро тайёр намояд, аммо ин натиҷа надод»[1,c.72-73]. 
И.В. Виткевич соли 1834 навиштааст, ки дар Арки Бухоро ва Қасри Амир "Дувоздаҳ тӯп ва ду 
мортир (миномет) дар зери соябон хобидаанд" (мортир яке аз навъҳои тўпи кӯтоҳ ва тўпи 
калибраш хурд аст - муаллифон) [1,c.103]. П.И.Демезон ва И.В.Виткевич оид ба шумораи яроқ 
ва шумораи сарбозон андешаи якхела пешнињод мекунанд.Таъкид гаштааст, ки "Хон тақрибан 
ҳаждаҳ тўп дорад, аммо онҳо дар чунин вазъият њастанд, ки чандон фоидаовар нестанд. Онҳоро 
бо аробаҳо меоранд, тўпњоро бевосита ба аробањо баста, тир мепарронанд. Як тўп бо номи 
императори рус Елизавета Петровна ва ду мортири рус мавҷуд аст, ки ин силоҳҳоро ба он ҷо, 
тавре мегӯянд, Нодиршоҳ овардааст. Илова бар ин, хон дорои чанбуракњо аст"[1,c.114]. 

Е.К. Мейендорф, инчунин П.И.Демезон, И.В.Виткевич мутаносибан дар Бухоро дар солҳои 
1821 ва 1834 буданд, маълумоти кӯтоҳ, вале хеле муњимро дар бораи ташкили корњои њарбии 
аморатро пешкаш намудаанд. Ба гуфтаи онҳо, лашкари Бухоро аз аскарони савора иборат аст, 
ки ба онҳо ё тобеин ё зархаридон дохил мешаванд. Онҳо лашкари мунтазам ташкил медоданд, 

ки шумораашон 25 ҳазор нафар буд ва аскарони савора 60 ҳазор нафар буданд. Хон метавонист 
12-13 ҳазор нафар лашкари мунтазамроо берун аз Бухоро фиристад, боқимонда ҷойҳои 
сарҳадиро, хусусан Уротеппа, Ҷиззак, Самарқанд, Қароқул ва Қарширо дифоъ 
мекарданд[5,c.139].Ба гуфтаи Е.К.Мейендорф, сарбозони Бухоро “сипоњ” ё “ќарааламон” 
номида мешаванд. Афсаронро дањбошї, чуроѓосї, юзбошї,  мингбошї, чуранбошї, 
панљсадбошї, тўќсабо (фармондеҳи полк), ќўрѓонбегї, додхо (фармондеҳи чанд полк ё генерали 
дивизия); парвоначї (фармондеҳи қӯшунҳо ё маршал) меномиданд. Дастаи њарбии 
панљсадбошї байраќи хурд дорад. Дар паҳлӯи мингбошї яке аз сарбозон байрақи калон - туѓро 
мебардорад[5,c.139].  

Е.К. Мейендорф қайд мекунад, ки сипоҳҳо бо милтиќи мањаллї, пайкони хеле дароз ва 
шамшери каљ мусаллаҳанд. Баъзеҳо зирењ, кулоњи оњанї, ва сипари чармин доштанд. Хон њама- 
сола тафтиши лашкарҳояшро ба роњ мемонд ва аз назар мегузаронд. "Зафарномаи  Хусравӣ"  
дар бораи робитаҳои дипломатӣ ва сиёсати хориҷии Бухоро бо Қӯқанд ва Хева  низ маълумот 
медиҳад. Гуфта мешавад, ки бо номи “ўрдабозор” дар маконҳои урдугоҳҳои низомӣ бозорҳо ва 
бозорҳои муваққатӣ ташкил карда мешаванд. Ин далел ба таърихи иқтисод дахл дорад. 
Маълумотњои дар боло овардашуда қисман бошад њам, метавонанд дар омӯзиши таърихи 
дипломатия ва ҳаёти иқтисодӣ ба таври муқоисавӣ истифода шаванд. 

Ҳамин тариқ, рисолаи таърихии "Зафарномаи Хусравӣ" як сарчашмаи боэътимод ва 
арзишмандест, ки таърихи аморати Бухороро дар замони ҳукмронии амир Насруллоро инъикос 
мекунад. Матни бо хати кириллї омодашуда барои муҳаққиқон ва ҳамаи онҳое, ки ба таърих 
таваҷҷӯҳ доранд, уфуқҳои нав мекушояд ва  имкон медиҳад бисёр мушкилоти камомӯхташудаи 
таърихи халқи тоҷикро равшан созад. 

ПАЙНАВИШТ: 
 

1.Записки о Бухарском ханстве(Отчеты П.И.Демезона и И.В.Виткевича).–М.:ГРВЛ,1983.–152 с. 
2.Зафарномайи Хусрави. Ответственный редактор - Д.С.Саидмуродов, Душанбе, Дониш, 1989. –

С.315-54. 
3. Зафар нома йи  Хусрави. Шарҳи ҳукмронии Саид Амир Насруллоҳ Баҳодур Султон бин 

Њайдар (1242- 1277 ҳ.қ.) дар Бухоро ва Самарқанд, бо тасҳеҳ ва таҳшияи Манучеҳри Сутуда, 
Теҳрон, 1377 ҳ.ш./ 1999 м. 

4.Зафарномайи  Хусравї/ Ба чоп њозиркунанда, муаллифи сармаќола ва муњаррири масъул 
Њољї Назир Муњйидин Турсонзод. Баргардон  аз форсї ба кириллї: Набиљон Калонхўља, 
Зиёд Алї Тўра, Аъзам Шарифзода. -Хуљанд, 2011. -114 с. 

5.Мейендорф,Е. К.Путешествие из Оренбурга в Бухару/ Е.К.Мейендорф.-М.:Наука,1975.-182 с. 
6.О некоторых событиях в Бухаре, Хоканде и Кашгаре. Записи Мирза Шемса Бухары, изданные 

в тексте с переводом и примечаниями В.В.Григорьевым. -Казань, 1861. - 109 с. 
7.Рахматов Исмоил. «Зафар- нома- йи Хусрави» как источник по истории Средней Азии и 

Афганистана (перв. полов. XIX в.), Автореф. канд. ист. наук, - Душанбе, 1988. -18 с.  
8.Ханыков, Н.В. Описание бухарского ханства/Н.В.Ханыков.- СПб, 1843.- 148 с. 
 

REFERENCES: 
 

1. Notes about Bukhara Khanate(Reports of P.I.Demezon and I.V.Vitkevich).-M.:GRVL,983.-152 p. 
2. Khusrawi’s Zafar-Name.Editor-in-charge:D.S.Saidmurodov.-Dushanbe:Knowledge,1989.-P.315-

54. 
3. Khusrawi’s Zafar-Name. Commentary on Sayyid Amir Nasrullah Bahadur Sultan bin Haidar`s 

Reign (1242-1277) in Bukhara and Samarkand: under the editorship of Manuchehr Sotoudeh, 
Tehran, 1377/1999. 

4. Khusrawi’s Zafar-Name / prepared, author of the article and editor-in-chief: Hoji Nazir Muhiddin 
Tursonzod. Translation from Persian into Cyrillic:Nabijon Kalonkhoja,Ziyod Ali Tura,Azam 
Sharifzoda. - Khujand, 2011. - 114 p. 

5. Meyendorf E.K. Travel from Orenburg to Bukhara. - M.: Sciences, 1975. - 182 p. 
6. About some Events in Bukhara, Khokand and Kashgar. Records of Mirza Shems of Bukhara, 

published in text with translation and notes by V.V. Grigoriev. - Kazan, 1861. - 109 p. 
7. Rakhmatov, I.“Khusrawi’s Zafar-Name” as a Source on the History of Central Asia and 

Afghanistan (referring to the first half of the 19-th century): synopsis of candidate dissertation in 
history: - Dushanbe, 1988. - 18 p. 

8. Khanykov, N.V. Description of Bukhara Khanate. - SPb, 1843. - 148 p. 
 


